
KATA PENGANTAR 
Ketua Pengarah  
Perpustakaan Negara Malaysia 
 

Assalammualaikum, selamat sejahtera dan salam 1Malaysia, 

 

Syukur Alhamdullilah, segala puji hanya milik Allah SWT atas segala rahmat, nikmat dan 

kurnia-Nya, Perpustakaan Negara Malaysia (PNM) telah berjaya menerbitkan Bibliografi 

1Malaysia. Naskhah terbitan ini merupakan kesinambungan agenda dan matlamat PNM 

untuk meningkatkan kesedaran rakyat Malaysia berhubung nilai setiap sumber maklumat 

yang dikumpul, didokumentasi dan diterbitkan sebagai rujukan dan rakaman khazanah 

negara bagi tatapan generasi akan datang.  

 

Terbitan ini merupakan penghargaan atas idea gagasan 1Malaysia yang  diilhamkan oleh 

YAB Dato’ Sri Mohd Najib bin Tun Haji Abd Razak, Perdana Menteri Malaysia yang ke-enam. 

Umum mengetahui konsep 1Malaysia adalah satu gagasan bagi memupuk perpaduan di 

kalangan rakyat Malaysia yang berbilang kaum, berteraskan beberapa nilai-nilai penting 

yang seharusnya menjadi amalan setiap rakyat Malaysia. Konsep 1Malaysia juga didukung 

dan digagaskan berteraskan dua aspek utama (1) Penerapan Teras-Teras Perpaduan dan 

(2) Penerapan Nilai-Nilai Aspirasi.  

 

Semoga dengan penerbitan bibliografi 1Malaysia ini akan memberi kesedaran dan 

kefahaman kepada rakyat Malaysia, mengenai jasa, perjuangan, usaha dan visi yang 

ditunjukkan melalui gagasan 1Malaysia. Malah melalui terbitan ini diharapkan dapat 

menggambarkan kesungguhan dan keberhasilan setiap dasar-dasar dan program-program 

kerajaan yang berteraskan konsep 1Malaysia kepada semua warga khususnya generasi 

muda yang menerima banyak manfaat dari gagasan ini.  

 

Akhir kata, saya merakamkan setinggi-tinggi penghargaan dan terima kasih kepada semua 

pihak yang terlibat dalam menjayakan usaha penerbitan bibliografi ini.  

 

 

Dato’ Raslin Abu Bakar 

PRAKATA 
1. Latar belakang  

Bibliografi 1Malaysia diterbitkan adalah bersempena Konsep Gagasan 1Malaysia 

yang telah diperkenalkan oleh Perdana Menteri yang ke-enam, Dato’ Sri Mohd Najib 

Tun Razak pada 2 April 2009. Bibliografi ini diterbitkan bertujuan untuk memudahkan 

capaian kepada sumber maklumat berkaitan 1Malaysia.  

 
2. Skop 

Bibliografi ini meliputi sumber-sumber maklumat seperti buku, ucapan, artikel 

majalah dan sumber elektronik yang diterbitkan di dalam negara. Sumber maklumat 

yang disenaraikan di dalam bibliografi ini terdapat di dalam koleksi Perpustakaan 

Negara Malaysia dan juga diakses dari internet.  

 
3. Format citation bibliografi  

Citation bibliografi ini ialah mengikut format citation MLA (Modern Language 

Association). Susunan entri ialah mengikut format bahan, perkara dan abjad. 

 
4. Skop dan tempoh entri bibliografi  

Skop entri bibliografi meliputi bahan Malaysiana sahaja. Bahan terbitan dari tahun 

2009 hingga Jun 2013 sahaja dipilih sebagai entri dalam bibliografi ini oleh kerana 

Konsep 1Malaysia dilancarkan pada tahun 2009 oleh YAB Perdana Menteri Dato’ Sri 

Mohd Najib Tun Razak. Bibliografi 1Malaysia mengandungi sebanyak 687 entri yang 

disusun secara berabjad di bawah nama pengarang atau judul (sekiranya tiada nama 

pengarang). 

  

 

 
Contoh-contoh entri  
 
Monograf 

 
 

 

 

 

 

 

 

  

Nik Azis Nik Pa 

Pengamalan Budaya Ketepatan Dalam Gagasan 1Malaysia: 

Tranformasi ke arah Pembentukan Negara Maju. Putrajaya: 

Biro Tatanegara, Jabatan Perdana Menteri, 2012. Cetak. 

Artikel Majalah 

 

Ku Hasnan Ku Halim 

“Antara Impian, Harapan dan Cabaran Sekolah Wawasan: 

Meniti Gagasan 1Malaysia.” Pemikir. Okt.-Dis. 2010: 115-142. 

Cetak. 

 

 

 

Sumber elektronik (Online) 

 

Armizan Mohd Ali 

“Realiti, Sejarah Teras 1Malaysia.” Utusan Online. Utusan 

Melayu (M) Berhad, 31 Mei 2009. Web. 29 Jun 2013. 

 

 

Sumber elektronik (Off line) 
 

 

Faiza Zainudin dan Mohd Anwar Patho Rohman  

“270 Juta Kotak Susu 1Malaysia Setahun.” Berita Harian 25 

Sept. 2010: 2. News Image Bank. Web. 21 Jun 2013. 

 

 

 

Ucapan 

 

Mohd. Najib Tun Haji Abdul Razak, Dato' Sri 

    “Karnival Deepavali 1Malaysia.” Jalan Tengku Kelana, Klang, 

Selangor. 31 Okt. 2010.Web. 20 Ogos 2013. 

1MALAYSIA 

Pengenalan  

1Malaysia atau 'Satu Malaysia' adalah satu gagasan yang diperkenalkan oleh Perdana 

Menteri Malaysia ke-enam, Dato’ Sri Mohd Najib Tun Razak pada 2 April 2009. Intipati 

gagasan ini ialah idea satu bangsa tanpa mengira kepelbagaian etnik, sub-etnik dan 

kebudayaan. Semua pihak mestilah bersama-sama menjayakannya. Pelaksanaannya bukan 

dibuat semalaman tetapi secara evolusi. Cabaran globalisasi yang melanda seluruh dunia 

ketika ini, memerlukan setiap negara menyusun strategi masing-masing agar tidak tersisih 

daripada arus kemajuan dunia dan menjadi mangsa penindasan pihak tertentu. Bagi 

menghadapi keadaan ini, seluruh rakyat Malaysia, tanpa mengira keturunan dan anutan 

agama, perlu bertindak sebagai satu bangsa, yakni Bangsa Malaysia, yang berfikir dan 

bertindak ke arah mencapai matlamat yang sama iaitu membina sebuah negara yang lebih 

maju, selamat, aman dan makmur serta mampu bersaing dengan masyarakat lain di dunia.  

 

Bagi melahirkan Bangsa Malaysia yang lebih berdaya tahan dalam menghadapi pelbagai 

cabaran yang dibawa oleh arus globalisasi, termasuk dalam bidang sosial, ekonomi dan 

politik, maka Perdana Menteri Dato’ Sri Mohd Najib Tun Razak memperkenalkan Konsep 

1Malaysia yang berpaksikan prinsip “Rakyat Didahulukan, Pencapaian Diutamakan”. 

Konsep ini bertepatan dengan cita rasa rakyat Malaysia dan sejajar dengan peruntukan 

yang termaktub dalam Perlembagaan Persekutuan dan Prinsip-Prinsip Rukun Negara. 

 

Konsep 1Malaysia bertujuan memperkukuhkan hubungan dan kerjasama antara rakyat 

pelbagai kaum di negara ini sebagai senjata utama untuk menghadapi pelbagai ancaman 

dan cabaran, yang bertujuan menggugat kesejahteraan hidup mereka. Konsep ini juga, jika 

dihayati sepenuhnya oleh semua pihak, mampu menjadikan Malaysia sebuah negara yang 

lebih aman, stabil dan maju dalam segenap bidang serta disegani oleh seluruh dunia. 

 
 

Definisi 
 
Konsep 1Malaysia menurut penjelasan Perdana Menteri Dato’ Sri Mohd Najib Tun Abdul 

Razak: “Kita berdiri, kita berfikir dan bertindak sebagai bangsa Malaysia. Dan kita 

mengambil tindakan-tindakan berdasarkan kehendak semua kumpulan etnik dalam negara 

kita; Ini bukan bererti kita mengetepikan dasar afirmatif, dasar untuk menolong kaum 

Bumiputera asalkan dasar itu dilaksanakan dengan cara yang adil dan memberi 

pertimbangan kepada golongan Bumiputera yang layak mendapat sesuatu pertimbangan 

daripada kerajaan. Kita keluar daripada cara bertindak dalam tembok etnik yang kita 

amalkan sejak sekian lama”. 

Melalui konsep 1Malaysia, Perdana Menteri mahukan setiap wakil rakyat bertindak melepasi 

sempadan kaum masing-masing dan melebarkan khidmat mereka kepada kaum-kaum lain. 

 

Konsep 
 

 Konsep 1Malaysia bukanlah satu wawasan atau gagasan pemikiran baru. 

Sebaliknya Konsep 1Malaysia “Rakyat didahulukan, Pencapaian diutamakan” lebih 

merupakan satu konsep dalam bidang pentadbiran yang menyarankan pemimpin-

pemimpin kerajaan menjalankan tugas dengan lebih cekap, amanah dan 

bertanggungjawab demi kepentingan rakyat. 

 

 Menjadi asas kepada semua ini adalah prinsip keadilan untuk semua kaum, yang 

membawa maksud bahawa nasib semua kaum akan terbela dan tiada mana-mana 

pihak akan dipinggirkan. Keadilan ini mestilah mengambil kira taraf kemajuan kaum-

kaum yang berada pada tahap yang berbeza. Oleh itu, dasar-dasar kerajaan dan 

peruntukan-peruntukan Perlembagaan yang memberikan pembelaan kepada 

golongan yang memerlukannya, akan tetap dilaksanakan. 

 

 1Malaysia adalah penerusan agenda membina negara. Untuk mencapai kemajuan 

bagi negara, rakyat perlu dimajukan terlebih dahulu, dan ini dimulakan dengan 

membentuk sikap penerimaan antara kaum, yang membawa kepada perpaduan 

yang utuh. Apabila perpaduan dicapai, maka urusan pembangunan negara akan 

berjalan dengan lebih lancar. 

 
Matlamat 
 

 1Malaysia bermatlamat untuk mengekal dan meningkatkan perpaduan dalam 

kepelbagaian yang selama ini menjadi kekuatan Malaysia serta rakyatnya dan 

kelebihan ini akan dipelihara sebagai bekalan terbaik kita untuk menghadapi 

sebarang cabaran. 

 

 Perpaduan sememangnya telah membentuk teras utama dalam hala tuju negara 

menuju kecemerlangan bermula sejak kemerdekaan dicapai. 1Malaysia bertujuan 

menyemarakkan semula semangat perpaduan dan persaudaraan di kalangan rakyat 

Malaysia. 

 

 Untuk mencapai kemajuan bagi negara, rakyat perlu dimajukan terlebih dahulu, dan 

ini dimulakan dengan membentuk sikap penerimaan antara kaum, yang membawa 

kepada perpaduan yang utuh. Apabila perpaduan dicapai, maka urusan 

pembangunan negara akan berjalan dengan lebih lancar. 

Nilai-Nilai 1Malaysia 
 
Terdapat lapan nilai yang diterapkan oleh Perdana Menteri Dato’ Sri Mohd Najib Tun Abdul 

Razak dalam konsep 1Malaysia. Nilai-nilai murni ini diharap dapat menyatupadukan rakyat 

Malaysia dengan fikiran dan tindakan yang menjurus kepada satu matlamat iaitu untuk 

negara. Lapan nilai tersebut adalah: 

i. Budaya kecemerlangan 

ii. Ketabahan 

iii. Rendah hati 

iv. Penerimaan 

v. Kesetiaan 

vi. Meritokrasi 

vii. Pendidikan 

viii. Integriti 

 
Kesimpulan 
 
Konsep 1Malaysia membawa aspirasi untuk memperkukuhkan hubungan kaum bagi 

memastikan rakyat Malaysia dapat menjalin perpaduan yang lebih erat sebagaimana yang 

digariskan dalam prinsip Rukun Negara. Perkara yang perlu diwujudkan dalam semangat 

perpaduan adalah perasaan hormat-menghormati dan sikap saling mempercayai antara 

kaum. Rakyat perlu memahami dan mengamalkan bahawa segala tindakan perlulah 

mengutamakan kepentingan negara. Semua kaum perlu menganggap bahawa mereka 

adalah bangsa Malaysia di mana segalanya perlu dinikmati secara bersama. Malaysia 

adalah negara kita di mana tidak ada masyarakat atau kaum yang akan dipinggirkan 

daripada menikmati pembangunan dan pembelaan daripada kerajaan.  

 

Melalui konsep 1Malaysia tidak akan wujud perasaan tidak berpuas hati kepada mana-mana 

kaum kerana semua rakyat adalah Bangsa Malaysia dan Rakyat Malaysia yang mempunyai 

satu hala tuju dan cita rasa untuk bersama memajukan negara. Pembinaan negara bangsa 

bagi sebuah negara berbilang kaum seperti Malaysia adalah amat penting terutama dalam 

era globalisasi yang membenarkan pengaliran secara bebas dan pantas bukan sahaja 

maklumat, modal serta manusia tetapi juga sistem nilai, budaya dan kepercayaan dari 

pelbagai negara. Keupayaan membina negara bangsa bergantung kepada perkongsian nilai 

integriti, kebolehan, dedikasi dan kesetiaan. Sesungguhnya semua rakyat Malaysia perlu 

mendasari prinsip-prinsip utama 1Malaysia iaitu kebersamaan (togetherness) dan kekitaan 

(sense of belonging) bagi menjayakan konsep ini. 

